
1.Giriş
[image: C:\Users\Elshan Hacizade\Desktop\Scan.jpg]Bazar iqtisadiyyatı inkişaf etdikcə bir sıra ixtisaslaşan yeni audit şirkətləri də təşəkkü l taparaq formalaşır. Bunlar içərisində nəqliyyat sferasında audit xidmətləri göstərən şirkətlər də rəqabət üstünlüyü əldə edirlər. Nəqliyyat çox spesefik sahə olduğu üçün burada auditin təşkili də özünəməxsusluğu ilə fərqlənir. Sosial-iqtisadi münasibətlər baxımından müasir nəqliyyat dəmir yolu, su, hava, avtomobil, boru və digər kommunikativ olan güclü bir şəbəkəni özündə ehtiva edir. Hər il milyardlarla ton məhsul, yanacq, xammal və material yerini dəyişərək, həmçinin komfort və sürət yüksəkliyi ilə sərnişinlərin daşınmasını reallaşdırmaqla nəqliyyat əmək bölgüsünün dərinləşməsini, kütələvi industrial istehsalı, təsərrüfat əlaqələrini, daxili və xarici ticarəti təmin edir, bununla da mədəniyyətin və elmin inkişafına öz tövhəsini verir. Bütün bunlar heç də asanlıqla ötüşmür. Çox mürəkkəb bir sistem olaraq nəqliyyat sferası fəaliyyət təkmilliyi və səmərəlilyini daim nizamlamağa məhkumdur. Müasir məqamda bu yalnız texniki və idarəetmə sferasını deyil, texnoloji mükəmməlliyi, intelektual menecmenti, ümumilikdə isə bütün sistem effektivliyini özündə birləşdirir. Sistemin mükəmməlliyinin isə qorunması və təkmilləşdirilməsində audit nəzarəti mühüm əhəmiyyət kəsb edir. Məqalədə bu özəlikləri nəzərə alaraq nəqliyyatda, xüsusən də daşınmalarda ön sırada dayanan avtomobil nəqliyyatında auditin zəruriliyi, spesefikliyi, əhəmiyyəti barədə təhlil və araşdırmalar önə çəkilir və Azərbaycan Respublikasında da onun genişliklə təsisatlandırılması əsaslandırılır.

2.Nəqliyyat auditi və onun özəllikləri
Nəqliyyat auditi nəqliyyat prosesinin mövcud texnologiyalar əsasında təşkilinin qiymətləndirilməsi və nəqliyyatın normativ-hüquqi aktlarına dönmədən əməl edilməsi ilə bağlı sənədlərin dolğun və tam rəsmiləşdirilməsinə yönələn tədbirlər kompleksi kimi çıxış edir. Onun məqsədini gələcəkdə yol verilməməsi şərti ilə nəqliyyat qanunvericiliyinə əməl olunmasında pozuntuların və bu istiqamətdə zəif yerlərin aşkarlanması, habelə fəaliyyət effektivliyinin artırılması və xərclərinin azaldılması ilə nəqliyyat bölməsinin işinin yaxşılaşdırılmasının təmin edilməsinin obyektiv qiymətləndirilməsi əsaslandırır. Nəqliyyat auditi təsisçilər və rəhbərlər üçün nəqliyyat qurumunda fəaliyyətin real vəziyyət haqqında dürüst informasiyanın alınmasını nəzərdə tutur [5].
Nəqliyyat auditinin gedişində ilk növbədə nəqliyyat qanunvericiliyi ilə bağlı pozuntuların aşkarlnması üzrə aşağıdakı suallar cavablandırılır [8, 9]:
1. Nəqliyyatı fəaliyyətinin lizenziya və icazələr üzrə tələblərin yerinə yetirilməsinə riayət edilməsi.
2. Yol hərəkətinin təhlükəsizliyini tələblərinin təmin edilməsi ilə bağlı sürücülərlə işinin təşkili.
3. Sürücülərin əmək və istirahət rejiminə riayət olunması.
4. Yol hərəkətinin təhlükəsizliyinin təmin edilməsi ilə bağlı sürücülərin və işçilərin ixtisasının artırılması üçün müvafiq şərait yaradılması.
5. Sürücülərin və avtonəqiyyat müəsisənin iştirakı ilə baş vermiş yol nəqliyyat hadisəsinin səbəblərinin təhlili və aradan qaldırılması.
6. Sürücülərin tibbi müayinələrdən keçirilməsi işinin təşkili;
7. Nəqliyyat vasitələrinin yol hərəkətinin təhlükəsizliyinin tələblərinə uyğunluğunun təmin edilməsi.
8. Qanunvericiliyə uyğun sənədlərin mövcudluğu və müvafiq sənədləşmənin düzgün aparılması;
9. Texniki xidmətin və texniki baxışın təşkili.
10. Sənəd dövriyyəsinin vəziyyəti.
Təcrübə göstərir ki, nəqliyyat auditi zamanı sürücülərlə bağlı işin təşkilində əsasən aşağıdakılar nəzərdən keçirilməlidir [8]:
· işə yeni qəbul olunmuş sürücülərə staj keçmənin səmərəliliyi;
· sürücülərin daşınmalara cəlb olunması qaydalarına əməl etməsi;
· gündəlik və mövsümü vacib və mütləq təlimatların vaxtında verilməsi;
· sürücü heyətinin vəzifə səlayihətlərinin aşması, əmək və icra intizamına əməl olunması;
· sürücülərin gündəlik tibbi müayinələrdən keçməsi, əmək və istirahət rejiminə əməl etməsi.
Sonuncu qeyd olunan məqam - sürücülərin gündəlik tibbi müayinələrdən keçməsi, əmək və istirahət rejiminə əməl olunması məsələsi yol nəqliyyat hadisələrinin baş verməsinin birbaşa səbəbləri sırasındadır. Bunun üçün mütləq qayda bu işə cəlb olunun tibb personalının iştirakı ilə sürücülərin reysqabağı tibbi baxışı aparılmalı və onun təşkili ilə əlaqədar zəruri avadanlıq və vasitələrin mövcudluğu audit olunmalıdır. Bundan başqa sürücünün iş vaxtı uçotunu əks etdirən tabel sənədi, mövcud hərəkət qrafiki, taxoqraflarla təchizat və onun qeydlərinin, habelə yol vərəqəsi göstəricilərinin ciddiliklə yoxlanışı da təmin olunmalı və həmçinin bütün bunlardan irəli gələn bu və ya digər məsələlər də müvafiq təhlil və araşdırmalara məruz qalmalıdır. Vurğulanmalıdır ki, Azərbaycan Respublikasının qanunvericiliyində sürücülərin gündəlik tibbi müayinələrdən keçirilməsi, əmək və istirahət rejiminə əməl etməsini tənzimliyən adekvat normativ-hüquqi aktlar mövcuddur. Burada eyniyyət təşkil edən məsələlər əsasən Avtomobil nəqliyyatı haqqında” Azərbaycan Respublikasının Qanunundan irəli gələrək, Nazirlər Kabinetinin “Avtomobil nəqliyyatı ilə sərnişin və yük daşımalarını yerinə yetirən daşıyıcılar tərəfindən sərəncamında olan avtonəqliyyat vasitələrinin texniki vəziyyətinin reysqabağı yoxlanılması, sürücülərin reysqabağı tibbi müayinəsinin keçirilməsi qaydası”, “Beynəlxalq avtomobil daşımalarını həyata keçirən nəqliyyat vasitələri sürücülərinin iş və istirahət rejiminə dair qaydalar” və “Ümumi istifadədə olan avtomobil nəqliyyatı ilə ölkədaxili sərnişin və yük daşımalarını yerinə yetirən sürücülərin iş və istirahət rejiminə, iş şəraitinin xüsusiyyətlərinə dair qaydalar” ilə tənzimlənir [1-4, 10].
Bir cəhəti də yaddan çıxarmamaq olmaz ki, sürücülərin hazırlığının, o cümlədən yol hərəkətinin təhlükəsizliyi baxımından billiklərinin mütləq qaydada illik yoxlanışı “texminimum” adlanan proqramlar vasitəsi ilə reallaşdırılır [12]. Ölkədə bu işlər praktiki olaraq Avtomobil nəqliyyatı haqqında” Azərbaycan Respublikasının Qanununun tələblərindən irəli gələrək Nəqliyyat, Rabitə və Yüksək Texnologiyalar Nazirliyi tərəfindən sürücülərin xüsusi hazırlıqdan keçmələrinə dair proqramı üzrə həyata keçirilir [11].
Bundan başqa yol hərəkətinin təhlükəsizliyinin təmin olunması ilə bağlı məsələlərə cavabdeh olan şəxslərin avtomobil nəqliyyatı üzrə baza təhsilə malik olmaları da vacib şərtlidir. Onların həmçinin müvafiq mərkəzi icra orqanın müəyyən etdiyi ixtisas artırma proqramlarının mənimsəməsi də zəruri hesab olunur ki, bunlara da audit predmetini şaxələndirən istiqamətlər kimi baxılmalıdır. Sürücülərlə yanaşı avtonəqliyyat vasitələrinin gündəlik texniki baxışı və aylıq olaraq kompleks texniki müəyinəsinin təşkili işi də təhlil edilib, qiymətləndirilməlidir. Bu çox vacib prossedur həm işin kompleks təşkili üzrə uyğun texniki vasitələrin mövcudluğu və həm də müvafiq sənədləşmələrin düzgün tərtibi kontekstində qurulmalıdır.
Bununla belə, nəqliyyat auditi yalnız yol hərəkətinin təhlükəsizliyi tələblərinin təmin edilməsi üzrə işinin təşkili ilə məhdudlaşmamalıdır. Burada funksional təyinatlar çevrəsi daha genişdir. Belə ki, maliyyə-uçot işinin təşkili, yük və sərnişin daşımalar üzrə müqavilələrinin bağlanışı, illik dövlət və biznes sifarişləri ilə əlaqədar saziş və öhdəliklərin vəziyyəti audit olunmalıdır. Həmçinin yanacaq və sürtkü materiallarının uçotu, logistika və anbar təsərrüfatının işi, nəqliyyat vergisi üzrə ödənişlər və s. bu kimi vacib məsələlər də audit yoxlanışından, təhlil və qiymətləndirməsindən keçirilməlidir [6].
Nəqliyyat auditində mühüm məqam maliyyə informasiyasının dürüstlüyü üzrə əlahiddə maliyyə auditinin aparılması ilə bağlıdır. Maliyyə auditi nəqliyyat auditində zəruri aktdır. Belə ki, burada mühasibat uçotunun və maliyyə hesabatlığının düzgün aparılmasının yoxlanışı audit qarşısında vacib şərt olaraq durur. Nəqliyyatın maliyyə auditində gəlir və xərclər smetası, material normaları və xərcləri, bank hesablaşmaları, əmək haqqı və kollektiv müqavilədən irəli gələn öhdəliklər, mükafatların düzgün hesablanması və verilməsi, icarə məsələləri, kommunal məsrəflər, kadr hazırlığı və digər maliyyə təyinatlı əməliyyatlar təhlil olunmalı və qiymətləndirilməlidir.
Ümumiyyətlə nəqliyyat auditin dolğunlaşdırılması üçün onun geniş və hərtərəfli şəkildə aparılması daha nəticəli ola bilər. Burada müasir dövrdə audit sferasında inkişaf edən prossedur kimi “Dyu-dilidces”in imkanlarından istifadə edilməsini də nəzərdən keçirmək olar. Auditin bu növü sifarişçinin maraq və tələblərinə uyğun onun özünün təyin etdiyi hərtərəfli tədqiqat prossedurunu əks etdirir. “Dyu-dilidces”in tam adaptasiyalı və dəqiq məzmunlu mahiyyətini şirkətin fəaliyyətinin maliyyə vəziyyəti, onun bazardakı mövqeyi və perspektivləri üzrə çoxtərəfli dolğun tədqiqat araşdırması və qiymətləndirməsi kimi interpretasiya etmək olar. Qeyd olunmalıdır ki, “Dyu-dilidces” ingilis dilində (due diligence) lazımi düzlük, vicdanlılıq mənasını daşayır və onun tətbiqində qısa - DueD və ya DDG abberviaturasında istifadə edilir. “Dyu-dilidces” auditi üzrə alınan informasiyalar müxtəlif mütəxəssislər tərəfindən ayrı-ayrılıqda aparılır, sonra ümumiləşdirilmiş təhlil yerinə yetrilir və bununla da mümkün risklər qiymətləndirilir. “Dyu-dilidces” audit növü ilə bağlı müqabil qanunvercilik aktları azsaylı ölkələr də mövcuddur [7]. Azərbaycan Respublikasında isə həmin audit növü üzrə qayda və standartlar hələ ki, müəyyən edilməmişdir. Ümumiyyətlə auditin bütün növləri biri-biri ilə qarşılıqlı bağlıdırlar. Belə ki, onlar nətəcə etibarı ilə tələb olunan dürüst informasiyanın əldə edilməsinə, maliyyə dayanaqlığının artırılması və təsisatın stabil fəliyyətinin təmin olunması üzrə düzgün idarəetmə qərarlarının verilməsinə köklənmişdir.
Nəqliyyat auditinin aparılmasını istəyən təşkilatın da müvafiq iş üçün hazırlıqları olmalıdır. Belə hazırlıq isə texniki işlə yanaşı sənədləşmə prosesinin də düzgün qurulmasını tələb edir. Ümumiyyətlə nəqliyyat müəssisəsində və ya digər profilli təsərrüfat subyektinin nəqliyyat bölməsində sənədlərlə iş və sənədləşmə tələblərinə ciddiliklə əməl edilməlidir. Bundan başqa imicini qoruyan, dəyişən və inkişaf edən təşkilat bütünlükdə nəqliyyat sistemi və prosesi ilə bağlı müvafiq proqram sənədinə və planına da malik olmalıdır. Bu ondan irəli gəlir ki, nəqliyyat auditində işinin qiymətləndirilməsi ilk olaraq məhz belə plan-proqramın mövcudluğu əsasında aparılmalıdır.

3.Azərbaycanda nəqliyyat auditi instutunun inkişaf etdirilməsi effektləri
Azərbaycan Respublikasında audit institutu artıq özünün üçüncü onillik mərhələsini yaşayır. Ötən müddət ərzində bu sahədə çox mühüm addımlar atılmış, auditin sistem institusionallığı təmin edilmiş, normativ-hüquqi bazası əsaslı formalaşdırılmış və genişləndirilmişdir. Hazırda ölkədə həm dövlət auditi və həm də iqtisadi subyektin özünənəzarət şəbəkəsi kimi çıxış edən daxili audit təsisatları genişliklə fəaliyyət göstərməkdədirlər [11]. Bu sırada Auditorlar Palatasının fəaliyyəti xüsusi vurğulanmalıdır. Məhz həmin təsisat təşkilatxarici auditin genişliklə reallaşmasını təmin edir. Bu şəbəkədə fəaliyyət göstərən çoxsaylı auditor təşkilatları, müstəqil auditorlar ən çeşidli audit xidmətlərini yerinə yetirərək müəssisə və şirkətlərin fəaliyyət səmərəliyinin artırılmasına öz tövhələrini verirlər. Tələb artıqca hər il yeni audit xidmətləri də formalaşır, auditor ixisaslaşması şaxələnir və dərinləşir. Müasir zamanda belə tələblər sırasına nəqliyyat müəssisələri də qatılırlar. İnkişafın indiki reallıqları çoxsaylı nəqliyyat qurumlarında ümumi auditlə yanaşı, hər il spesefik sahəvi auditin də aparılmasını şərtləndirir. Bu baxımdan ölkədə nəqliyyat auditi institutunun təsisatlandırılması da aktual səciyyə daşıyır və o, özünün tələb təsirini daim genişləndirir.
Nəqliyyat auditinin Azərbaycanda genişliklə təsisatlandırılması üçün zəruri təyinatlar, lazımi infarstruktur və potensial mövcuddur. Ölkədə belə təsisatlandırmanın reallaşdırılmasını üç aspektə nəzərdən keçirmək olar. Birincisi spesefikliyi nəzərə alaraq nəqliyyat auditi üzrə ayrıca ixtisaslaşmış şirkətlər təsis edilə bilər. İkincisi auditor şirkətləri daxilində bu iş təşkil oluna bilər. Nəhayət üçüncüsü nəqliyyat auditini müvafiq sahə üzrə ixtisaslaşan müstəqil auditorlar həyata keçirə billərlər. Eyniliklə müvafiq təsisatlandırmalar daxili audit formatında iri nəqliyyat müəsissələri strukturunda da formalaşdırıla bilər. Bütün hallarda auditin səmərəliyi bu işin əsas fiqurantı olan auditorların üzərinə düşəcəkdir. Ona gərə də, həmin sferada çalışmaq istəyən auditorlarla bağlı tələblər yaddan çıxarılmamalıdır. Hər bir spesefik sahədə olduğu kimi nəqliyyat sferasında da auditorun təhsili və ixtisaslaşması mühümdür. Bələ ki, nəqliyyat auditoru avtomobil nəqliyyatı sahəsində yüksək ixtisasa, eyniliklə də iqtisadi, maliyyə, hüquqi, təşkilatı məsələlərlə bağlı müvafiq eruditsiyaya və təcrübəyə malik olmalıdır. Bu baxımdan o, ən azı avtomobil nəqliyyatı sahəsində müvafiq baza təhsilinə yiyələnməlidir. Onun həmçinin iqtisadi və hüquqi təhsilinin də olması mühümdür. Bütün bunlardan irəli gələrək xüsusi ilə vurğulanmalıdır ki, nəqliyyat auditoru yalnız nəqliyyat müəssisəsi ilə nəzarətedici orqanlar arasında konfliktli vəziyyətlərin yaranmaması sahəsində özünü təmzimləyən effektivli alət olmamalı, genişliklə həm də onun işini yaxşılaşdıran, fəaliyyət səmərəliliyi və nəticəliyini təmin edən vasitə kimi çıxış etməlidir. O, həmçinin aşkarlanmış pozuntuların aradan qaldırılması ilə əlaqədar konkret olan praktiki təklif və tövsiyyələr verməli və bu istiqamətdə hazırlanacaq tədbirlər planının tərtibi üzrə müvafiq köməklik göstərməlidir. Bütün bunlar isə heç şübhəsiz ki, yüksək peşəkarlıq zəminində reallaşdırıla bilər.

4.Nəticə və təkliflər
Aparılan təhlil araşdırmalar bir daha nəqliyyat auditinin təşkili və aparılması zəruriliyini əsaslandırır. Reallıq belədir ki, audit olunan nəqliyyat subyekti audit olunmayanla daim fərqli situasiyadadır. Başqa cür audit olunan nəqliyyat subyekti audit olunmayandan etibarlıdır. Bunu bir daha aparılan nəqliyyat auditinin nəticəvi olaraq aşağıdakıların tam həcmdə qiymətləndirilməsini təmin edəcək imkanları ilə əsaslandırmaq olar:
· nəqliyyat qanunvericiliyinin pozulması ilə bağlı risklər;
· nəqliyyat qurumunun fəaliyyəti üzrə zəif yerlər;
· nəqliyyat qurumunun əməkdaşlarının kompetensiyalığı (səlahiyyətlər dairəsi və mövcud vəziyyət);
· nəqliyyatın istismarı ilə əlaqədar iqtisadi məsrəflərin aşağı salanması zəruriliyi;
· nəqliyyatın işinin effektivliyi;
Bu imkanlar realıqda audit olmunmuş nəqliyyat qurumunda işin yol hərəkəti təhlükəsizliyinin tələblərinə uyğun dolğun qurulmasını, uçot və nəzarət prosesinin yaxşılaşdırılmasını, ümumilkdə isə sistemin kompleksliliyinin və fəaliyyət səmərəliliyinin artırılmasını təmin edir. Elə bu baxımdan da dinamik inkişaf edən Azərbaycan Respublikasında da nəqliyyat auditinin genişliklə təsisatlandırılması vacib bir vəzifə kimi qarşıda durur.

